
OʼZBEKISTON RESPUBLIKАSI TOʼQIMАCHILIK SАNOАTIDА “TEJАMKOR ISHLАB 

CHIQАRISH” KONTSEPTSIYASINI TАTBIQ ETISH MАSАLАLАRI 

 

Yaxyaeva I.K. 

Toshkent davlat iqtisodiyot universiteti 

 

Аnnotatsiya. Maqolada sanoatda «tejamkor ishlab chiqarish» nazariy talqini va uni 

boshqarishning asosiy tamoyillari keltirilgan. 

 
Kalit soʼzlar: tejamkor ishlab chiqarish, xarajat, ishlab chiqarish xarajatlari, 

mahsulot, yengilsanoat. 

 

ISSUES OF IMPLEMENTATION OF THE CONCEPT OF "ECONOMIC PRODUCTION" IN 

THE TEXTILE INDUSTRY OF THE REPUBLIC OF UZBEKISTAN 

 

Yaxyaeva I.K. 

Tashkent State University of Economics 

 

Abstract. The article presents the theoretical interpretation of "economical 

production" in industry and the basic principles of its management. 

 

Keywords: cost-effective production, cost, production costs, product, light industry. 

 

1. Kirish. 

Jahon amaliyotida sanoat korxonalarida resurs tejamkorligini oshirishning iqtisodiy 

mexanizmlaridan samarali foydalanishga qaratilgan qator muammolarning yechimini 

taʼminlash yuzasidan maqsadli ilmiy izlanishlar amalga oshirilgan. Xususan, toʼqimachilik 

sanoat korxonalarida innovatsion texnologiyalar tizimini joriy etish, sanoat korxonalarida 

energiya sarfini kamaytirish, sanoat korxonalarida ishlab chiqarilgan mahsulot tannarxidagi 

moddiy xarajatlar sarfini kamaytirish, korxonalarning ichki imkoniyatlaridan toʼlaqonli 

foydalanish, iqtisodiy salohiyatini innovatsion yondashuvlar asosida oshirish shular 
jumlasidandir. Shu boisdan, toʼqimachilik sanoati korxonalarida resurs tejamkorligini 

oshirishning tashkiliy-iqtisodiy mexanizmini takomillashtirish boʼyicha tadqiqotlar olib 

borishni yanada rivojlantirish asosiy ilmiy tendentsiyalardan hisoblanadi.  

Mamlakat iqtisodiyotining muhim tarmogʼi sifatida toʼqimachilik sohasining sifat 

jihatidan jadal rivojlantirish yuzasidan keng qamrovli va maqsadli dasturiy chora-tadbirlar 
amalga oshirilmoqda. Bu borada, 2017-2021 yillarda Oʼzbekiston Respublikasini 

rivojlantirishning beshta ustuvor yoʼnalishi boʼyicha Harakatlar strategiyasida «milliy 

iqtisodiyot tarkibida sanoatning ulushini koʼpaytirish, yuqori texnologiyali qayta ishlash 

tarmoqlarini jadal rivojlantirishga qaratilgan sifat jihatidan yangi bosqichga oʼtkazish orqali 

sanoatni modernizatsiya va diversifikatsiya qilish» ustuvor vazifalar sifatida belgilangan 
(Farmon, 2017). Mazkur vazifalarning samarali ijrosi mamlakatimizda toʼqimachilik 

korxonalarida tejamkor ishlab chiqarish kontseptsiyasini tadbiq etishning tashkiliy-iqtisodiy 

mexanizmini takomillashtirishni taqozo etadi. 

 

2. Аdabiyotlar sharhi. 

Yengil sanoatda “tejamkor ishlab chiqarish” zamonaviy holatining uslubiy apparatini 

tizimlashtirishda xorijiy va MDH tadqiqotchilarining Scopus, ProQuest, e-Library axborot 
manbalaridagi bibliografik maʼlumotlar bazalarida eʼlon qilingan ilmiy ishlari va 

maqolalaridan foydalanilgan. 
Ishlab chiqarishda tejamkorlik tushunchasini birinchi boʼlib Krafchik (1988) joriy etgan. 

«Tejamkorlik» (Lean) deganda muallif yangi tipdagi ishlab chiqarishda ortiqcha narsa 
umuman boʼlmasligini tushungan. «Lean» atamasi «mehnat va samarali ishlashga qodir 

boʼlish» maʼnosida tushuniladi (Vumek va Jons, 1990). Operatsion menejment boʼyicha 

kitoblarda tejamkor ishlab chiqarish oʼzbek tilida «toʼgʼri», «tekis» yoki «tejamkor» ishlab 

chiqarish degan variantlarga ega. 

Koʼpchilik mualliflar (Xobbs (2003), Ruffa, Аlukal (2003), Koskela (1993) tejamkor 

ishlab chiqarishni tejamkor ishlab chiqarish printsiplariga asoslangan korxonani boshqarish 

falsafasi sifatida tavsiflaydilar. 

MDH tadqiqotchilari (Berezovskiy, 2014; Аdler va Shper, 2009; Lapidus, 2007)ni 

korxona uchun omon qolish vositasi va ishlab chiqariladigan mahsulotning 

raqobatbardoshliligini oshirish omili sifatida tavsiflaydilar. 

 

2. Tahlil va natijalar muhokamasi. 
Statistik maʼlumotlar shuni koʼrsatadiki, 2020 yilning yanvar-sentyabr oylarida 

respublika korxonalari tomonidan 256,7 trln. soʼmlik sanoat mahsulotlari ishlab chiqarilgan 

boʼlib, 2019 yilning yanvar-sentyabr oylariga nisbatan sanoat ishlab chiqarishning fizik hajm 

indeksi 97,3 % ni tashkil etdi. Sanoat ishlab chiqarish tarkibida eng katta ulush ishlab 

chiqaradigan sanoat hissasiga toʼgʼri kelib, uning jami sanoat ishlab chiqarishdagi ulushi 

(82,6 %)ni tashkil etdi. 
2020 yilning yanvar-noyabr oylarida toʼqimachilik mahsulotlari ishlab chiqarishning 

ulushi 11,3 % ni, fizik hajmi indeksi 14,4 % ga oshgan boʼlsa, ishlab chiqarish hajmi esa 

30342,0 mlrd. soʼmni tashkil etdi1.  

Mamlakatimiz iqtisodiyoti jadal suraʼtlarda rivojlanib borayotgan bir paytda sanoat 

tarmogʼining oʼrni bugungi kunda muhim ahamiyat kasb etadi. Sanoat sohasini innovatsion 

rivojlantirish, jahon talablariga mos keladigan darajada texnika va texnologiyalar bilan 
taʼminlash, ushbu sohada eksport mahsulotlarini ishlab chiqarish hajmini kengaytirish 

zamon talablaridan biridir.  

Sanoat korxonalarida mahsulot raqobatbardoshligini oshirishning izchil va barqaror 
rivojlanishini taʼminlashda kelgusi davr uchun puxta va har tomonlama asoslangan chora-

tadbirlar, muhim vazifa va yoʼnalishlar, turli darajalardagi iqtisodiy taraqqiyot dasturlarning 

ishlab chiqilishi va aniq belgilab olinishi muvaffaqiyat garovi hisoblanadi. Respublikada olib 

borilayotgan jadal islohotlar natijasida sanoat mahsulotlarini ishlab chiqarish va 
raqobatdoshligini taʼminlash boʼyicha bir qator ijobiy natijalarga erishilgan.  

Tahlil qilinayotgan 2012-2019 yillarda sanoat mahsulotlarini ishlab chiqarish tarkibida 
toʼqimachilik mahsulotlarini ishlab chiqarishning oʼsish surʼati 109,6-115,5 foizni tashkil etdi. 

Mazkur holat toʼqimachilik va tikuv-trikotaj sanoati rivojlanishining har tomonlama tahlili, 

raqobatning kuchayishi sharoitida jahon bozorining oʼzgaruvchan konyunkturasini davlat 

tomonidan qoʼllab-quvvatlash, shuningdek, jadal rivojlanish mexanizmini ishlab chiqish 

hamda korxonalarda samarali korporativ boshqaruv tizimida zamonaviy uslublarni keng joriy 

etish hisobiga yuz bergan. 
Maʼlumki, sanoat mahsuloti ishlab chiqarish hajmi tarkibiga korxona tomonidan ishlab 

chiqarilgan tayyor mahsulotlar, yarimtayyor, chetga sotishga moʼljallangan, nosanoat 

boʼlinmalarga va kapital qurilishga moʼljallangan mahsulotlar hajmini oʼz ichiga oladi, yaʼni 

ishlab chiqarilishi hisobot davrida tugallanmagan uzoq muddatli mahsulotlarni ishlab 
chiqarish boʼyicha ishlar hamda sanoat tusidagi ishlar (xizmatlar) kiradi. 

Dastlabki maʼlumotlarga koʼra, 2020 yilning yanvar-sentyabr oylarida Oʼzbekiston 

Respublikasi yalpi ichki mahsuloti (YaIM) hajmi joriy narxlarda 408296,6 mlrd. soʼmni 

tashkil etib, 2019 yilning shu davri bilan taqqoslanganda 0,4 % ga oshdi. YaIM deflyator 

indeksi 2019 yilning yanvar-sentyabr oylaridagi narxlarga nisbatan 111,8 % ni tashkil etdi. 
Respublikamizda soʼngi yillarda, sanoat korxonalari orasida toʼqimachilik mahsulotlarini 

ishlab chiqarish korxonalarining ulushi ham ortib bormoqda. Quyidagi jadval 
maʼlumotlaridan mamlakat YaIM oʼsish surʼati va uning tarkibida toʼqimachilik mahsulotlarini 

oʼsish surʼatini koʼrish mumkin (1-jadval).  

 

 

 

 

 

 

                                                           
1 Oʼzbekiston Respublikasi Statistika qoʼmitasi rasmiy sayti www.stat.uz sayti maʼlumotlari.  

1-jadval 
Oʼzbekiston iqtisodiyotida YaIM va toʼqimachilik tarmogʼining oʼsish surʼati 

(trln.soʼmda)2 
Koʼrsatkichlar  Yillar  

2012 2013 2014 2015 2016 2017 2018 2019 

YaIM mlrd.soʼm 120,1 144,5 177,2 210,2 242,5 302,5 406,6 511,8 

Sanoat ishlab 
chiqarish hajmi 

57,6 70,6 84,2 97,6 111,9 148,8 235,3 322,5 

Qayta ishlash 
sanoati 

43,6 55,3 67,1 77,1 89,8 117,7 189,6 254,8 

Toʼqimachilik 

mahsulotlarini 
ishlab chiqarish 

7,6 8,9 10,8 13,2 13,3 16,8 24,8 29,9 

 
Tadqiqot natijalari koʼrsatishicha, 2019 yilda sanoat ishlab chiqarish hajmi 322535,8 

mlrd. soʼmni tashkil etib, 2018 yilga nisbatan taqqoslangan, bu koʼrsatkich 137,0 % ga 

oshgan. Shuningdek, sanoat sohasida qayta ishlash sanoati va toʼqimachilik mahsulotlarini 

ishlab chiqarish tarmogʼi ham oʼz oʼrniga ega boʼlib, 2019 yilda mamlakatimizda qayta 

ishlash sanoatida 254860,9 mlrd. soʼmlik (2012 yilga nisbatan 5,8 barobarga koʼp yoki 2018 

yilga nisbatan 34,4% ga oshgan) mahsulot yaratildi hamda 29946,6 mlrd. soʼmlik 

toʼqimachilik mahsulotlari (2012 yilga nisbatan 3,9 barobarga koʼp yoki 2018 yilga nisbatan 

20,6 % ga oshgan)ishlab chiqarildi. 

Mazkur holat yuqori sifatli tayyor toʼqimachilik mahsulotlarini ishlab chiqarish va 

eksportini kengaytirish, milliy brendlarni jahon bozorlariga ilgari surish maqsadida ishlab 
chiqarish jarayoniga ilgʼor innovatsion texnologiyalar, nou-xau, dizaynerlik ishlanmalarini 

keng joriy etish, furnitura va aksessuarlarning zamonaviy namunalarini ishlab chiqarishni 

mahalliylashtirish, paxta xom ashyosini yetishtirishdan boshlab, unga dastlabki ishlov 
berish, mahsulotni paxta tozalash korxonalarida keyingi qayta ishlash va yuqori qoʼshilgan 

qiymatli tayyor toʼqimachilik mahsuloti chiqarish bosqichigacha boʼlgan ishlab chiqarishni 

integratsiya qilishni nazarda tutuvchi rivojlanishning klasterlarini tashkil etish hisobiga yuz 

bergan.  
Bundan tashqari 2019 yilda sanoat ishlab chiqarish hajmi 322535,8 mlrd. soʼmni 

tashkil etib, 2018 yilga nisbatan taqqoslangan, bu koʼrsatkich 137,0 % ga oshgan. 

Shuningdek, sanoat sohasida qayta ishlash sanoati va toʼqimachilik mahsulotlarini ishlab 

chiqarish tarmogʼi ham oʼz oʼrniga ega boʼlib, 2019 yilda mamlakatimizda qayta ishlash 

sanoatida 254860,9 mlrd. soʼmlik (2012 yilga nisbatan 5,8 barobarga koʼp yoki 2018 yilga 

nisbatan 34,4% ga oshgan) mahsulot yaratildi hamda 29946,6 mlrd. soʼmlik toʼqimachilik 

mahsulotlari (2012 yilga nisbatan 3,9 barobarga koʼp yoki 2018 yilga nisbatan 20,6 % ga 

oshgan) ishlab chiqarildi. 
Respublikamizda soʼnggi yillarda sanoat korxonalari orasida toʼqimachilik 

mahsulotlarini ishlab chiqarish korxonalarining ulushi ham ortib bormoqda. Statistik 
maʼlumotlarga eʼtibor qaratar ekanmiz, 2020 yilning yanvar-noyabr oylarida sanoat sohasida 

toʼqimachilik mahsulotlari ishlab chiqarishning ulushi 11,3 % ni, fizik hajmi indeksi 14,4 % 

ga oshganining ishlab chiqarish hajmi esa 30342,0 mlrd.soʼmni tashkil etganining guvohi 

boʼlamiz. 

2-jadval 
Toʼqimachilik sanoati ulushi hamda fizik hajm indeksi toʼgʼrisida maʼlumot3  

 2012 2013 2014 2015 2016 2017 2018 2019 

Ishlab chiqariladigan (qayta 
ishlanadigan) sanoatda toʼqimachilik 

mahsulotlarining ulushi, % da 
17,3 15,9 15,9 16,9 14,6 13,9 13,1 11,8 

Sanoatda iishlab chiqarish tarkibida 
toʼqimachilik mahsulotlarining ulushi, 

% da 
17,6 16,1 16,2 17,2 14,9 14,2 13,1 9,3 

Toʼqimachilik sanoatining fizik hajm 

indeksi, % da 
107,6 113,2 107,2 110,5 109,0 100,5 107,4 105,3 

 

                                                           
2 Oʼzbekiston Respublikasi Statistika qoʼmitasi rasmiy sayti www.stat.uz sayti maʼlumotlari.  
3 Oʼzbekiston Respublikasi Statistika qoʼmitasi rasmiy sayti www.stat.uz sayti maʼlumotlari.  

Statistik tahlillar shuni koʼrsatadiki, 2019 yilda sanoat sohasi tarkibida toʼqimachilik 

mahsulotlarining ulushi (9,3 %) oʼtgan davrlarga nisbatan pasayganligi kuzatildi. Sanoat 

sohasi tarkibida toʼqimachilik mahsulotlarining eng yuqori ulushga ega boʼlgan davri 2012 

yildan (17,6 %) 2015 yilgacha (17,2 %) boʼlgan davr oraligʼiga toʼgʼri kelmoqda (2-jadval). 

Shuningdek, 2020 yilning yanvar-noyabr oylari yakunlariga koʼra, kiyim ishlab 

chiqarish sanoatining ishlab chiqaradigan sanoat tarkibidagi ulushi 3,3 % ni, fizik hajmi 
indeksi esa 102,9 % ni, ishlab chiqarish hajmi esa 8774,6 mlrd. soʼmni tashkil etdi. 

Maʼlumotlarga eʼtibor qaratar ekanmiz (3-jadval), mamlakatimizda 2019 yilda 

toʼqimachilik mahsulotlarini ishlab chiqaruvchi sanoat korxonalari tomonidan jami 29946,6 

mlrd. soʼmlik (2018 yilga nisbatan 20,6 % ga oshgan) mahsulot yaratilgan boʼlsa, kiyim 

ishlab chiqaruvchi sanoat korxonalari tomonidan esa 9165,8 mlrd. soʼmlik (2018 yilga 

nisbatan 18,5 % ga oshgan) mahsulot tayyorlangan. Bu koʼrsatkichlar 9 yil davomida, yaʼni 

2011 yilga nisbatan toʼqimachilik mahsulotlarini ishlab chiqarish 4,4 barobarga hamda kiyim 

ishlab chiqarish 11,5 barobarga oshganligini koʼrish mumkin. 

Tahlil natijalaridan koʼrinib turibdiki, bugungi kunda mamlakatimizda sanoat sohasida 

kiyim ishlab chiqarish korxonalariga nisbatan toʼqimachilik mahsulotlarini ishlab chiqaruvchi 

sanoat korxonalarining ulushi hamda yaratgan mahsulotlari hajmi boshqalarga nisbatan 

yuqori koʼrsatkichga ega. 

Respublikada sanoat mahsulotlari ishlab chiqarishning yuqori oʼsish surʼatlariga 

erishishda tayyor mahsulotlar, butlovchi qismlar va materiallar ishlab chiqarishni 
mahalliylashtirish Dasturining amalga oshirilishi ham oʼz taʼsirini koʼrsatdi. Mazkur dastur 

doirasida kiritilgan 1 082 ta loyiha boʼyicha 9,5 trln. soʼmlik mahsulotlar ishlab chiqarildi. 

Mahalliylashtirish dasturi doirasida ishlab chiqarilgan mahsulotlardan 107,4 mln. АQSh 

dollari miqdorida eksport qilindi. 

3-jadval 
Iqtisodiy faoliyat turlari boʼyicha sanoat mahsulotlari hajmi4 

Yillar 

Toʼqimachilik mahsulotlari ishlab 

chiqarish sanoati korxonalari 

Kiyim ishlab chiqarish sanoati 

korxonalari 

mlrd.soʼm foizda % mlrd.soʼm foizda % 

2011 6 736,9 101,3 795,2 119,6 

2012 7 672,9 107,6 996,8 100,1 

2013 8 898,3 113,2 1 165,8 106,1 

2014 10 839,5 107,2 1 308,7 113,1 

2015 13 241,7 110,5 1 585,3 111,5 

2016 13 335,3 109,0 4 318,5 108,9 

2017 16 763,3 100,5 6 108,2 110,5 

2018 24 835,2 107,4 7 732,2 103,3 

2019 29 946,6 105,3 9 165,8 108,7 

 

Mamlakatimiz eksport salohiyatini kengaytirish, eksport qiluvchi tashkilotlarni davlat 
tomonidan qoʼllab-quvvatlash, shuningdek, raqobatbardosh eksport mahsulotlari ishlab 

chiqarishning koʼpaytirilishini ragʼbatlantirish maqsadida Prezidentimiz Shavkat Mirziyoev 

tomonidan 2018 yil 29 noyabrda «Mahalliy ishlab chiqaruvchilarning eksport salohiyatini 
yanada ragʼbatlantirish chora-tadbirlari toʼgʼrisida»gi PF-5587-son Farmoni qabul qilindi. 

Ushbu farmon ijrosini taʼminlash maqsadida mamlakatimizda 2019 yilda jami 1626,9 mln. 

АQSh dollari miqdorida toʼqimachilik va toʼqimachilik mahsulotlari eksporti amalga oshirildi. 

Bu koʼrsatkich oʼtgan 2018 yilga nisbatan 25,1 % ga koʼpligini bildiradi. 2013 yilga nisbatan 

taqqoslanganda mamlakatimizda 1,9 barobar koʼp miqdorda toʼqimachilik va toʼqimachilik 

mahsulotlari eksport qilinganligini koʼrish mumkin. 

Bundan tashqari sanoat mahsulotlari ishlab chiqarishni yanada kengaytirish, kichik 
biznes subʼektlarini sanoat faoliyatiga keng jalb etish, sanoat kooperatsiyasini 

mustahkamlash va rivojlantirish, ishlab chiqarilayotgan mahsulotlar tannarxini kamaytirish 

maqsadida Prezident Shavkat Mirziyoev tomonidan 2019 yil 1 mayda «Sanoat 
kooperatsiyasini yanada rivojlantirish va talab yuqori boʼlgan mahsulotlar ishlab chiqarishni 

kengaytirish chora-tadbirlari toʼgʼrisida»gi PQ-4302-son qarorining qabul qilinishi hududlarda 

eksportbop mahsulotlar ishlab chiqarish darajasini oshirdi.  

                                                           
4 Oʼzbekiston Respublikasi Statistika qoʼmitasi rasmiy sayti www.stat.uz sayti maʼlumotlari.  

2020 yilning yanvar-noyabr oylarida toʼqimachilik mahsulotlari ishlab chiqarish 

sanoatiga kiritilgan investitsiyalarning asosiy moliyalashtirish manbaidan biri xorijiy 
investitsiyalar va kreditlar boʼlib, ular 5522,1 mlrd. soʼmni tashkil etdi. Shundan, 1521,3 

mlrd. soʼm toʼgʼridan - toʼgʼri xorijiy investitsiyalar hisobidan jalb qilingan5.  

 

4. Xulosa va takliflar. 

Toʼqimachilik sanoati mahsulotlarini ishlab chiqarish boʼyicha tahlil etilgan statistik 

koʼrsatkichlarga koʼra, Oʼzbekiston toʼqimachilik sanoatining raqobatda zaif tomonlari sifatida 

toʼquvchilik dastgohlarining maʼnaviy eskirganligi, malakali muhandis-texnik xodimlarning 

yetishmasligi, gazlama, mato mahsulotlarini ishlab chiqarishga ixtisoslashuvning pastligi, 
tikuv va trikotajga yoʼnaltirilgan mahalliy matolar ishlab chiqarish rivojlanmaganligi, ayrim 

hududlarda tolani oʼzlashtirish darajasining pastligi, xalqaro standartlarga muvofiq sifat 

menejmentini joriy etgan korxonalar sonining kamligi aniqlandi. 
Ushbu masalalar oʼzaro bir-biriga bogʼliq, tolani oʼzlashtirish darajasining pastligi 

toʼqimachilikka, mato ishlab chiqarish rivojlanmaganligi kiyim-kechak va trikotaj 

mahsulotlari ishlab chiqarishga, zamonaviy texnika bilan jihozlanish darajasining pastligi 

xalqaro standartlarga muvofiq sifat menejmentini joriy etilmaganligiga kuchli taʼsir etmoqda. 

Ushbu muammolar yechimini topishda toʼqimachilik korxonalarida “lean production” 

kontseptsiyasini tadbiq etish va shu boʼyicha korxonalardagi muhandis-texnik xodimlarni 

muntazam oʼqitish tizimini (kouching) rivojlantirishga eʼtibor qaratish tavsiya etiladi. 

Tejamkor ishlab chiqarish mahsulot ishlab chiqarish va xizmat koʼrsatishning barcha 

bosqichlarida yoʼqotishlar bilan kurashishga qaratilgan. Tizim samarali ishlashini taʼminlash 

uchun tejamkor ishlab chiqarish vositalarini toʼgʼri tanlash zarur. Mahsulot va xizmatning 

qiymatini har bir bosqichda kompaniya xodimlari yaratadi, shunday ekan kompaniyaga 
sodiq va foydali boʼladigan soha mutaxassislarini puxta tayyorlash zarur. 

